ՆԱԽԱԳԻԾ

ՀԱՅԱՍՏԱՆԻՀԱՆՐԱՊԵՏՈՒԹՅԱՆԿԱՌԱՎԱՐՈՒԹՅՈՒՆ
ՈՐՈՇՈՒՄ
«   »                2017 թվականի N          -Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի N 263-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈԻՄ ԿԱՏԱՐԵԼՈՒՄԱՍԻՆ

Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով Հայաստանի Հանրապետության կառավարությունը որոշում է.

Հայաստանի Հանրապետության կառավարության 2017 թվականի մարտի 16-ի ««ԴԱՐԴԱՆ» սահմանափակ պատասխանատվությամբ ընկերությանը տրամադրված վարկի մարման ժամկետը հետաձգելու մասին» N 263-Ա որոշման (այսուհետ՝ Որոշում) մեջ կատարել հետևյալ փոփոխությունը և լրացումը.
1) Որոշման 1-ին կետում««Էքսպերտ» ՍՊԸ-ի կողմից 12.09.2016թ. տրամադրված թիվ 60804-2 գնահատման ակտի կազմում է 224,318,000 դրամ» բառերը փոխարինել ««Էքսպերտ» ՍՊԸ-ի կողմից 05.05.2017թ. տրամադրված թիվ 70414-1 գնահատման ակտի կազմում է 242,655,000 դրամ» բառերով:
2) Որոշման 2-րդ կետի 2-րդ ենթակետը լրացնել նոր պարբերությամբ՝ հետևյալ բովանդակությամբ.

«Ընկերությունը պարտավորվում է մինչև 2017 թվականի դեկտեմբերի 1-ը Հայաստանի Հանրապետության պետական բյուջեի համապատասխան հաշվեհամարին վճարել թիվ ԱՐԴ1/0113/02/14, ԱՐԴ1/2008/02/14 քաղաքացիական գործով ՀՀ ֆինանսների նախարարության կողմից վճարված պետական տուրքի և Ընկերության կողմից նույն գործի շրջանակներում ՀՀ վերաքննիչ քաղաքացիական դատարան ներկայացրած վերաքննիչ բողոքի համար պակաս վճարված պետական տուրքի գումարները:»:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի N 263-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈԻՄ ԿԱՏԱՐԵԼՈՒՄԱՍԻՆ

1. Իրավականակտի ընդունման անհրաժեշտությունը (նպատակը).
«Հայաստանի Հանրապետության կառավարության 2017 թվականի մարտի 16-ի 
N 263-Ա որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունումը պայմանավորված էՀայաստանի Հանրապետության կառավարության 2017 թվականի մարտի 16-ի N 263-Ա որոշման (այսուհետ՝ Որոշում) կատարումն ապահովելու և «ԴԱՐԴԱՆ» ՍՊԸ-ի հետ կնքվող պայմանագրի փոփոխման մասին համաձայնագիրը ՀՀ Արմավիրի մարզի առաջին ատյանի ընդհանուր իրավասության դատարան թիվ ԱՐԴ1/0113/02/14, ԱՐԴ1/2008/02/14 քաղաքացիական գործով հաստատման ներկայացնելու անհրաժեշտությամբ:

2. Ընթացիկ իրավիճակը և խնդիրները.

Որոշումն ուժի մեջ մտնելուց հետո պարզվել է, որ««Էքսպերտ» ՍՊԸ-ի կողմից 12.09.2016թ. տրամադրված թիվ 60804-2 գնահատման ակտում առկա տրանսպորտային միջոցների նկատմամբ կիրառված է սահմանափակումներ, որի արդյունքում հնարավորություն չի եղել «Ավտոճանապարհային մեքենաներ» ՓԲԸ-ի հետ կնքվելու գրավի պայմանագիր, ինչով էլ պայմանավորված «ԴԱՐԴԱՆ» ՍՊԸ-ի հետ չի կնքվել պայմանագրի փոփոխման մասին համաձայնագիր, հետևաբար առաջարկվող փոփոխությունը և լրացումը կատարելուց հետո միայն հնարավոր կլինի կատարել Որոշման պահանջները՝ «Ավտոճանապարհային մեքենաներ» ՓԲԸ-ի հետ կնքել գրավի պայմանագիր, իսկ «ԴԱՐԴԱՆ» ՍՊԸ-ի հետ պայմանագրի փոփոխման մասին համաձայնագիր, միաժամանակ հիմք ընդունելով ՀՀ քաղաքացիական դատավարության օրենսգրքի 73-րդ հոդվածը և պետական տուրքի գումարի չափի մեծությունը, «ԴԱՐԴԱՆ» ՍՊԸ-ի հետ համաձայնություն է ձեռք բերվել թիվ ԱՐԴ1/0113/02/14, ԱՐԴ1/2008/02/14 քաղաքացիական գործով Ընկերության կողմից վճարման ենթակա պետական տուրքի գումարը՝ ինչպես նաև Ընկերության կողմից նույն գործի շրջանակներում ՀՀ վերաքննիչ քաղաքացիական դատարան ներկայացրած վերաքննիչ բողոքի համար պակաս վճարված պետական տուրքի գումարները՝ մինչև սույն թվականի դեկտեմբերի 1-ը վճարելու պայմանով: Սույն Որոշումը ուժի մեջ մտնելուց հետո կողմերը ՀՀ, Արմավիրի մարզի ընդհանուր իրավասատության դատարանին կներկայացնեն Հաշտության համաձայնագրի նախագիծը:
3. Նախագծի մշակման գործընթացում ներգրավված ինստիտուտները և անձինք.

Իրավական ակտի նախագիծը մշակվել է Հայաստանի Հանրապետության ֆինանսների նախարարության աշխատակազմի իրավաբանական վարչության կողմից:

4. Ակնկալվող արդյունքը.

Սույն Որոշման նախագծի ընդունման արդյունքում հնարավոր է կատարել Որոշման պահանջները և «Դարդան» սահմանափակ պատասխանատվության ընկերության հետ կնքել պայմանագրի փոփոխման մասին համաձայնագիր:
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի N 263-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈԻՄ ԿԱՏԱՐԵԼՈՒՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Հայաստանի Հանրապետության կառավարության 2017 թվականի մարտի 16-ի N 263-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը պայմանավորված է Որոշման կատարման անհրաժեշտությամբ, որի կատարման արդյունքում նախատեսվում է պետական բյուջեում եկամուտների ավելացում:
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի N 263-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈԻՄ ԿԱՏԱՐԵԼՈՒՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2017 թվականի մարտի 16-ի 
N 263-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չկա:

ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ 

ՄԱՐՏԻ 16-Ի N 263-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ

 ԼՐԱՑՈԻՄ ԿԱՏԱՐԵԼՈՒՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՄԱՍԻՆ

	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության, դիտողության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1
	ՀՀ արդարադատության նախարարություն 13.06.2017թ.
N 01/14/10008-17
	Նախագծի 1-ին կետում նշված «Կարող է կազմել» անհրաժեշտ է հստակեցնել, անհրաժեշտ է լրամշակելՆախագծի հիմնավորումները, Նախագծի 1-ին կետի 2-րդ ենթակետում «Խմբագրությամբ» բառն անհրաժեշտ է փոխարինել «բովանդակությամբ» բառով:
	Ընդունվել է
	Կատարվել է համապատասխան փոփոխություն

	2
	ՀՀ տնտեսական զարգացման և ներդրումների նախարարություն 25.07.2017թ. 
N 02/22/7417-17

	1. Նախագծի 1-ին կետի 2-րդ ենթակետի վերաբերյալ դիրքորոշում է հայտնվել, առայն, որ անհրաժետ է վերանայել «պակաս վճարված պետական տուրքի գումարները» և «համապատասխան հաշվեհամարին» եզրույթները, քանի որ այն անորոշ է և կարող է հանգեցնել իրավական ակտի տարաբնույթ մեկնաբանման ու կիրառման :
2. Միևնույն ժամանակ Նախագծի 1-ին կետի 
2-րդ ենթակետի վերաբերյալ դիրքորոշում է հայտնվել, առայն, որ պետական տուրքի հետ կապված հարաբերությունները կարգավորվում է ՀՀ քաղաքացիական դատավարության օրենսգրքի 73-րդ հոդվածի 2-րդ կետով:

	Ընդունելի չէ, քանի որ պակաս վճարված պետական տուրքի գումարների վերջնական չափը ամրագրվում է հաշտության համաձայնագրում, որը հաստատվում է դատարանի կողմից կայացվող դատական ակտով, ինչ վերաբերվում է հաշվեհամարին, ապա այն կտրամադրվի վճարում կատարող անձին, վերջինիս դիմումի համաձայն: 
Ընդունելի չէ, քանի որ համաձայն ՀՀ քաղաքացիական դատավարության օրենսգրքի 73-րդ հոդվածի 1-ին, 2-րդ մասերի համաձայն «Դատական ծախսերը գործին մասնակցող անձանց միջև բաշխվում են բավարարված հայցապահանջների չափին համամասնորեն:

2. Գործին մասնակցող անձանց միջև դատական ծախսերի բաշխման մասին համաձայնության դեպքում դատարանը վճիռ է կայացնում դրան համապատասխան»: Տվյալ դեպքում անհրաժեշտ է նշել, որ ՀՀ քաղաքացիական դատավարության օրենսգրքի 73-րդ հոդվածին համապատասխան Նախագծով առաջարկվում է կարգավորել նաև պետական տուրքի հետ կապված հարաբերությունները: 
	


